
						Vikikaynak, özgür kütüphane

					

					


					
					
					Bu sayfa istinsah edilmiş
ogul kocalugum vaktında aldurdugum ogul deyüp bozladı kafirüñ izin bulup izledi kafir dahı kapulı kara derbende konmışıdı oglana kara kepenek geydürmişidi mapu üstine arkurı bırakmışlardı giren basar çıkan basardı karı düşmen tatar oglı ele girmişken cezayıla öldürelüm derlerdi bu mahalde koñur atın oynadup kazan beg yetdi kafirler kazanuñ geldügini görüp ürkdi kimi atına biner kimi kılıcın dakınur kimi geyimin geyer uruz başın kaldurdı mere kafirler ne haldür dedi kafir eydür 

babañ geldi oglan eydür 

mere kafirler aman verüñ aman tañrınuñ birligine yokdur güman kafir oglana aman verdi elin çözdiler gözin açdılar babasına karşu geldi soyladı görelüm ne soyladı 

bergü gelgil hânum babam cânum babam neden bildüñ benüm tutsak oldugum ag ellerüm arduma baglandugın kıl sicim ag boynıma dakıldugın kara gözlü yigitlerüm kırıldugın sen gelmedin babacugum kafirler danışdılar koñur atlu kazan dutalum karusından ag ellerin baglayalum gafillüce görklü başın keselüm deyü alca kanın yeryüzine dökelüm deyü ikisini bir yerde öldürelüm ocagını söyündürelüm deyü söyleşdiler babacugum korkaram segirdirken atuñ sürçdüresin savaşurken kendüñi dutdurasın

